
IPOH: Keputusan kerajaan
menaikkan kadar gaji pen-
jawat awam termasuk anggota
beruniform seperti bomba se-
lain polis dan tentera adalah
sebagai pengiktirafan terhadap
peranan dan  tanggungjawab
mereka menjaga keamanan ne-
gara, kata Perdana Menteri.

Datuk Seri Anwar Ibrahim
berkata, masyarakat kadang-
kadang berleter, mengeluh dan

mempertikai  beberapa  kepu-
tusan kerajaan apabila mem-
berikan tambahan upah dan
pengiktirafan kepada penjawat
awam.

“Dia kata, mengapa dalam
keadaan  ekonomi  sekarang,
kenapa kerajaan pilih untuk

menaikkan elaun dan gaji serta
upah penjawat awam?

“Dia lupa, negara aman, se-
lamat daripada kebakaran dan
tanah runtuh semuanya kerana
pengorbanan. Kita lupa, negara
ini aman dan selamat kerana

kawalan  tentera, polis dan
bomba.
“Tapi kadang-kadang simpa-

ti dan kefahamannya kurang,
ini yang jadi masalah kita. Kita
anggap ini suatu khidmat yang
harus ada. Ya, tapi siapa yang
berkhidmat itu?

“Anak-anak  kita, keluarga
kita. Mereka melalui satu lati-
han, memerlukan pengorba-

nan, ada yang terkorban nyawa,
ada cedera parah tapi mereka
dapat menjamin satu keadaan
yang selesa bagi negara.

“Sebab itu bagi kerajaan dan
rakyat seluruhnya, saya me-
nyatakan penghargaan terima
kasih atas khidmat dan jasa

mereka,” katanya ketika beru-
cap pada majlis Sambutan Hari
Anggota Bomba Sedunia 2024
Peringkat Kebangsaan di Tam-
bun di sini, semalam.

Sehubungan itu, Anwar
mengajak rakyat menolak pem-
impin yang mengkritik keputu-
san kerajaan menaikkan gaji

penjawat awam tanpa alasan
munasabah.

Menurut beliau, mulai 1 Di-
sember nanti, rakyat bakal
menyaksikan kenaikan gaji
penjawat awam yang terbaik

pernah dibuat dalam negara.

Kata beliau, kenaikan itu
dilakukan  walaupun  keadaan
ekonomi tidak begitu  baik,
namun ekonomi negara tetap
berkembang.

Sementara itu, di Arau, kel-

marin, Anwar menjelaskan,
peningkatan gaji penjawat
awam yang dijangka mem-

babitkan kos lebih RMio bi-
lion mulai tahun depan boleh
ditampung dengan pengurusan
kewangan lebih tegas.

Justeru, beliau memberi ja-
minan bahawa peningkatan
gaji penjawat awam bermula
Disember depan mampu dilak-
sanakan dengan kawalan pen-
gurusan kewangan kerajaan.

Kata Perdana Menteri, kepu-
tusan menaikkan gaji penjawat
awam adalah satu ganjaran
yang adil dan sebagai usaha un-
tuk meningkatkan lagi kefaha-
man tugas dan disiplin mereka.

“Kenaikan gaji ini boleh di-

laksana kerana kita boleh ka-
wal pengurusan kewangan.
Saya yakin ada barakah, ada
nikmat kalau kita betul-betul
strict (tegas) dan rigid (tegar)
dalam hal ini.

“Tingkatkan kefahaman,
kerja bersungguh-sungguh,
disiplin polis, tentera dan jadi
saya bertanggungjawab  untuk
pastikan ini (kenaikan  gaji)
boleh dilaksana,” katanya Kke-
tika berucap dalam program
Perkampungan Sunnah Siri
Ke-9 bertajuk Jihad Membina
Negara di Masjid Alwi di sini,
kelmarin.

Baru-baru ini, Anwar men-
gumumkan skim gaji penjawat
awam naik lebih 13 peratus ber-
mula 1 Disember tahun ini.

